
Annotatsiya.  Ushbu maqolada yurtimizda o'sib kelayotgan yosh avlodni 

sog'lom va barkamol insonlar etib voyaga yetkazish, ma’naviy yot g’oyalar 

ta’siridan sog’lom mafkuraviy immunitetni hosil qildirish va shu jumladan 

sog’lom ma’naviy dunyoqarashni shakllantirish maqsad qilingan.  

Kalit so’zlar. ma'naviyat, ma'rifat, jaholat, intellektual salohiyat, 

dunyoqarash,professional shaxs, g'oyaviy immunitet, globallashuv, madaniyat 

 

Jahon iqtisodiyotining globallashuvi sharoitida O’zbekistonning eng yangi 

innovatsion faoliyati davlat tomonidan samarali va izchil amalga oshirilayotgan har 

bir sohasi xorij tajribasi hamda ta’lim sohasidagi muhitni yaratilishi insonga 

yanada kuch va shijoat baxshida etadi. Zamon taraqqiyoti jadal sur’atlar bilan 

rivojlanib borayotgan bir vaqtda, ta’lim sohasidagi tub o’zgarishlar ham, ilm sari 

shahdam qadam tashlamoq uchun kishiga kuch baxshida etadi go’yo.  

Bugun biz tez suratlar bilan o'zgarib borayotgan, insoniyat hozirga qadar 

boshidan kechirgan davrlardan tubdan farq qiladigan o'ta shiddatli va murakkab bir 

zamonda yashayapmiz. Hozirgi paytda yer yuzida qanday voqealar yuz bermasin, 

odamzod bu haqda zudlik bilan xabar topishi hech kimga sir emas. Globallashuv 

jarayoni hayotimizga tobora tez va chuqur kirib kelayotgan bir paytda 

mamlakatimizda tinchlik, barqarorlik hukum  surmoqda. Bu esa xalqimiz 

ma'naviyatini, madaniyatini boyitishga berayotgan yuksak e'tiborning samarasidir.  

 Yurtimizda o'sib kelayotgan yosh avlodni sog'lom va barkamol insonlar etib 

voyaga yetkazishga alohida e'tibor qaratilmoqda. Chunki murakkab va tahlikali 

zamonda milliy qadryatlarimizga yot g'oyalar, yoshlarning ongi va qalbini 

egallashga qaratilgan g'arazli xurujlar tobora kuchayib bormoqda. Bunday 

vaziyatlarda ma'rifatning inson hayotida turli g'oyalarga qarshi immunitet hosil 

qiluvchi eng muhim vosita ekanligi yanada o'z isbotini topib bormoqda. Butun 

dunyo taniydigan shoirlarimizning she'rlarida, bastakorlarimizning kuylarida vatan 

madhi yangraydi. Ammo, shu go'zallikni ko'rolmaydigan nopok, manqurt, jaholatli 

kimsalar mavjud. Yurtimizning chiroyini ko'ra olmaydigan kimsalarni kim deyish 

mumkin? Buni juda yaxshi bilamiz, ular jaholatli kimsalar. Birinchi Prezidentimiz 

Islom Karimov ta'rifi bilan aytganda: "G'oyaga qarshi g'oya, fikrga qarshi fikr, 

jaholatga qarshi ma'rifat" bilan bahsga kirishish, olishish mumkin. Xo'sh, ma'rifat 

nima-yu, jaholat nima? 

Jaholat izohli lug'atimizda "Ilm, ma'rifatdan mahrumlik, qoloqlik, 

madaniyatsizlik, nodonlik, zulmat" deya talqin etilgan.  

Ma'rifatga har qadamda jaholat to'siq bo'lishini hayotiy misollar orqali ham 

anglamoqdamiz. Demak, birinchi to'siq-jaholat. Jaholatga qarshi esa faqat ma'rifat 

bilan kurashish lozim. Ma'rifatga esa izohli lug'atimizda "Kishilarning ong-

bilimini, madaniyatini oshirishga qaratilgan ta'lim-tarbiya", deyilgan. Demak, 

jaholat ma'rifat bir-biriga qarama-qarshi, bir-birini siqib chiqaradigan 

tushunchalardir.  

 Ma'rifat insonni doimo to'g'ri yo'lga boshlaydi. Ma'rifat kimgadir ko'z-ko'z 

qilinadigan, ortida qandaydir ta'ma yashirin bo'lgan narsa emas. Jaholat kabi 

kuchlarga doim ma'rifat qarshi chiqa oladi. Chunki, ma'rifat-to'g'ri yo'lga 

boshlovchi kuch. Ma'rifat-insonni ma'naviy kamolotga yetkazuvchi uzluksiz ta'lim-

tarbiya jarayonidir. Har kim jaholat urug'ini quritishi lozim. Agar bu ongli ravishda 

har qanday xurujlarga qarshi o'zimizda "G'oyaviy immunitet hosil qila olsak hech 

qanday kuch bizni yenga olmaydi.  

Prezidentimiz SH.M.Mirziyoev O'zbekiston Respublikasi Prezidenti 

lavozimiga kirishishiga bag'ishlangan tantanali marosimiga bag'ishlangan Oliy 

Majlis palatalarining qo'shma majlisidagi nutqida “Yoshlarimizning mustaqil 

fikrlaydigan, yuksak intellektual va ma'naviy salohiyatga ega bo'lib, dunyo 

miqyosida o'z tengdoshlariga hech qaysi sohada bo'sh kelmaydigan insonlar bo'lib 

kamol topishi, baxtli bo'lishi uchun davlatimiz va jamiyatimizning bor kuch va 

imkoniyatlarini safarbar etamiz” — deb ta'kidlaganlari bejiz emas 

Bugun rivojlanayotgan davlatimizda jahon mamlakatlari mutaxassislari bilan 

bemalol raqobatlasha oladigan intellektual salohiyat egasi bo'lgan ijodiy fikrlovchi, 

ma'naviyati yuksak shaxslar zarurdir. Zero, ma'naviyati yuksak shaxs har xil 

oqimlarga qo'shilmaydi, aniqrog'i jaholat ta'siriga berilmaydi.  Dunyoqarash – bu, 

avvalo, inson o'zini va dunyoni zaruriy ravishda anglashi, tushunishi, bilishi va 

baholashi natijasida yuzaga kelgan xulosalari, bilimlari asosida shakllangan 

umumlashmalar tizimidir . Inson dunyoqarash asosida o'zini, voqelikni anglaydi, 

borliqqa munosabat bildiradi, shuning asosida jamiyatdagi o'z o'rnini bilib oladi, 

o'zlashtirilgan bilimlari asosida o'z maqsadini, shaxsiy va ijtimoiy mavqeini 

belgilaydi. Bu esa hozirgi demokratik jamiyatda kamol topayotgan shaxsga xos 

xususiyatning shakllanishi, unda insonparvarlik, vatanparvarlik, milliy va 

umuminsoniy qadriyatlarga sodiqlik, ularni asrab-avaylash va takomillashib 

borishiga amaliy yordam berish ko'nikmalarini shakllanishi uchun zarur holdir. 

Inson hamisha dunyoning sir – sanoatlarini anglab yetishga intiladi. O'zicha 

nimalarnidir yaratadi, quradi, buzadi. Ularning mukammallik darajasi esa 

yaratuvchi inson ilmiga bog'liqdir. 

   Dunyoqarash tabiat, jamiyat, tafakkur hamda shaxs faoliyati mazmunining 

rivojlanib borishini belgilab beruvchi dialektik qarashlar va e'tiqodlar tizimidir. 

Tabiat va jamiyatdagi mavjud narsalarga, voqealarga,hodisalarga nazar tashlasak, 

ularning barchasida ajib mukammallik, mutanosiblik, latofat, nafislik 

mujassamlashganligining guvohi bo'lamiz, bularning barchasi insonni 

zavqlantirishga, unga orom va ma'naviy kuch baxsh etishiga sabab bo'ladi.Ijtimoiy 

taraqqiyot jarayoni har bir davr uchun o'ziga xos va o'ziga mos zamonaviy 

tafakkurga ega bo'lgan insonlarni tarbiyalab, yangicha dunyoqarash asosida 

jamiyat rivojiga turtki beruvchi yoshlarni voyaga yetkazib beradi. Bu jarayonda 

xalqning istiqbolini yuqori cho'qqiga olib chiquvchi falsafiy dunyoqarash tizimida 

estetik dunyoqarashning roli kuchli bo'lib, millat taqdiri, Vatan ravnaqi, yurt 

farovonligi yo'lida o'zgacha qiyofa kasb etuvchi davlatlar shakllanib boradi. 

Jaholatga qarshi ma'rifat-inson bu dunyoning sir-asrorlarini yetarli darajada 

anglashi, o'zining kim ekanini bilishi va hayot mazmunini tushunishi kerak. 

Bugungi kunda buning yagona yo'li pofessional shaxs bo'lishi uchun o'z nafsini 

tiya bilishi, kasb mahoratini egallashi va odam bo'lib yashash ko'nikmasini hosil 

qilish kerak. Bularning barchasi bir so'z bilan aytganda ma'rifat zamirida jo 

bo'lgan. Yurtimizda tinchlik va osoyishtalik yanada ta'minlash, xalqimiz, ayniqsa, 

yoshlarning ongu tafakkurini diniy ekstremistik tajavuzlardan, turli yot g'oyalardan 

himoya qilish, jaholatga qarshi ma'rifat bilan kurashishga xizmat qiladi. Bu borada 

barchamiz birdek harakat qilishimiz zarur. Dunyoni jaholat egallasa, nafaqat aql, 

balki aqlni peshlaydigan ma'rifat, ma'naviyat, hurfikrlilik, inson ozodligi barcha-

barchasi barham topadi. Mashhur faylasuflardan biri shunday aytib o'tgan: 

"Dushmaningdan qo'rqma-nari borsa, ular seni o'ldirishi mumkin. Do'stlaringdan 

qo'rqma-nari borsa, ular senga xiyonat qilishi mumkin. Befarq odamlardan qo'rq-

ular seni o'ldirmaydi, sotmaydi ham, faqat ularning jim va beparvo qarab turishi 

tufayli yer yuzidan xiyonat va qotilliklar sodir bo'laveradi". Bu bebaho gaplardan 

ko'rinib turibdiki, har bittamiz vatanimiz rivoji, kelajagi uchun befarq 

bo'lmasligimiz va bu g'ayritabiiy kuchlarga biz o'z bilimimiz, milliy mafkuramiz 

bilan har doim, har soniya qarshi turmog'imiz lozim. Insonning insonligi, birinchi 

navbatda, uning ma'naviy axloqiy jihatdan barkamolligi, pokligi bilan belgilanadi 

Kishilarning ma’naviy dunyosini boyitmasdan, ularda axloqiy onglilikni, 

milliy va umuminsoniy axloqiy fazilatlarni rivoj toptirmasdan turib ijtimoiy, 

iqtisodiy, madaniy jabhalardagi vazifalarni bajarish mumkin  emas. yoxud 

odamlarda yuksak axloqiy fazilatlarni shakllantirmasdan turib, O‘zbekistonning  

buyuk kelajagini ta’minlash mumkin emas. 

Axloqiy onglilik ma’naviy madaniylilikning ajralmas qismidir.Axloqiy boylik 

ma’naviy boyliklarning o‘ziga xos turi bo‘lib, ijtimoiy turmush asosida 

shakllanadi. Axloqiy ongning bosh masalasi jamiyat bilan shaxsning o‘zaro 

munosabati, shaxsiy va ijtimoiy ma’naviy tamoyillarning uyg‘unlashuvi 



160 
 

masalasidir. Islom Karimov» «Aslini olganda axloq - ma’naviyatning o‘zagi. Inson 

axloqi shunchaki salom-alikdan iborat emas. Axloq - bu avvalo insof va adolat 

tuyg‘usi, iymon, halollik degani». SHuning uchun axloqiy dunyoqarash, axloqiy 

ong ham jamiyatga,  ham alohida insonga xos ma’naviy barkamollikning 

ifodasidir. 

Rivoyatlarning birida aytishicha, donishmanddan «Dunyoda inson uchun eng 

yaxshi narsa nima?» deb so‘raganlarida u «Dunyoda inson uchun eng yaxshi narsa 

go‘zal axloq, ta’lim-tarbiya, sa’y-harakat bo‘lib, shu go‘zal xislatlar bilan nom 

chiqarishdir.O‘limdan ham battar yomon narsa esa tarbiyasizlik va yalqovlik bilan 

shuhrat qozonishdir» deb javob bergan ekan.  

Biz komil inson tarbiyasini davlat siyosatining ustuvor sohasi deb e’lon 

qilganmiz,- degan edi. Islom Karimov tarixchi olimlar bilan 1998 yilgi 

uchrashuvida. Komil inson deganda biz, avvalo, ongli yuksak, mustaqil fikrlay 

oladigan, xulq-atvori bilan o‘zgalarga ibrat bo‘ladigan bilimli, ma’rifatli kishilarni 

tushunamiz. Ongli, bilimli odamni oldi-qochdi gaplar bilan aldab bo‘lmaydilar. U 

har bir narsani aql, mantiq taroziga solib ko‘radi. O‘z fikr-o‘yi, xulosasini mantiq 

asosida qurgan kishi etuk odam bo‘ladi.  

Xulosa qilib aytadigan bo’lsak, bugun biz hayot su’rati beqiyos darajada 

tezlashgan shunday zamonda yashayapmizki, insoniyat hozirga qadar bunday 

davrni boshdan kechirgan emas. Hozirgi zamonda mafkuraviy xatarlar tobora 

kuchayib bormoqda. Bunday xatarlarga qarshi doimo sergak , ogoh va hushyor 

bo’lishimiz zarur. Befarqlik, loqaydlik, e’tiborsizlik musulmon kishiga yot 

tushunchadir va shakllanib kelayotgan yosh avlod tarbiyasini to’g’ri yo’lga boshlab 

ham ma’naviy ham ma’rifiy tomondan ahloqli va odobli qilib shakllantirish zarur. 

Ularni ongida jamoaviy immunitetni shakllantirish zarur. Zero payg’ambarimiz 

Muhammad (S.A.V.) bunday marhamat qiladilar: “Alloh man qilgan narsalardan 

saqlanuvchi va uni tortinmay yuruvchining misoli xuddi bir jamoaga o’xshaydi, 

Ular kemani minishda qur'a tashlashadi. Ba'zilari hissasiga tepa qismi va 

ba'zilariga past qismi tushadi. Past qismidagilar suv olish uchun tepadagilar 

oldidan o'tadilar. (Bundan ozorlanib) «Agar biz suvdan o'z nasibamizni olish 

uchun pastdan teshib olsak, tepamizdagilarga ozor bermas edik», deyishardi. Agar 

tepadagilar pastdagilar xohlagan narsani shundayicha qo'yib qo'ysalar, barchalari 

halok bo'lishadi. Agar ularni bu fikrlaridan to'xtatishsa, o'zlari ham, qolganlari ham 

najot topishadi”.  

Maqola yakunida shuni aytish mumkinki, xushyor va ogoh bo'lib yashash 

hamda loqayd bo'lmasdan yashash bizning fuqarolik burchimiz bo'lishi bilan birga, 

musulmon sifatidagi diniy mas'uliyatimiz, har birimizning yelkamizdagi 

vazifamizdir. Shuning uchun doimo yon-atrofda sodir bo'layotgan voqea-

hodisalarga xushyorlik va ogohlik ko'zi bilan boqib, jamiyat oldidagi omonatimizni 

ado etib borishimiz lozim.  

